
KIRISH

O‘zbekiston o‘z mustaqilligini qo‘lga kiritib, iqtisodiy islohotlar 
yo‘lini tanlaganidan so‘ng, oldimizda mamlakatimizning o‘ziga 
xos xususiyatlarini hisobga olib, boshqa bozor iqtisodiyotiga 
o‘tishdek murakkab jarayonni boshidan kechirgan rivojlangan va 
rivojlanayotgan xorijiy davlatlaming ilg‘or tajribalaridan kelib 
chiqqan holda mohiyatan yangi soliq tizimini vujudga keltirish 
vazifasi turar edi. _

Ushbu vazifani amalga oshirish uchun iqtisodiy islohotlarning 
dastlabki yillaridan boshlab mamlakatimizda mustaqil soliq siyosati 
ishlab chiqildi, uning taktika va strategiyasi aniqlanib, izchil 
takomillashtirilib borilmoqda. Yurtboshimiz tomonidan milliy soliq 
siyosatining ustuvor vo‘nalishlari belgilab berildiki, uning asosiy 
maqsadi soliq to‘lovchilar va davlat budjeti manfaatlari o‘rtasida 
o‘zaro uyg‘unlikni. ta'minlashga qaratilgan. Bunday uvg‘unlikni 
ta’minlashning eng muhim vositalaridan biri soliq yukini optimal 
belgilash va shu tariqa davlat budjetini kerakli miqdorda moliyaviy 
resurslar bilan ta'minlash bilan birga, soliq to‘lovchilar zimmasidagi 
soliq majburiyatlari ulaming moliyaviy barqarorligiga salbiy ta’sir 
etmasligiga erishishdan iborat.

Iqtisodiyotni rivojlantirishning bir qancha dastaklari qatorida 
respublikamizning soliq mexanizmi oldiga bir tomondan davlat 
budjetini zamr daromadlarbilan ta'minlash, ikkinchi tomondan esa, 
xo'jalik yurituvchi subvektlar faoliyatini rag‘batlantirish vazifasi 
qo‘yilgan. Bu vazifalami bajarish uchun soliq tizimida iqtisodiy 
islohotlar olib borish bilan soliqlaming rag‘batlantiruvchilik rolini 
oshirish, ulami budjet tizimiga barqaror tushishini ta’minlashda

soliqlamiundirishusullariniqo‘llashmexanizminitakomillashtirish, 
soliq undirishni optimallashtirish, soliq qarzlarini kamaytirish va 
qolaversa, soliq to‘lovchilardan soliq yukini yengillashtirishni 
talab etadi.

Keyingi yillarda Davlat budjeti daromadlarini shakllantirishda 
soliq yukini yanada kamaytirish, soliq solish tartibini 
soddalashtirish va soliq qonunchiligini takomillashtirishga asosiy 
e'tibor berilmoqda. Eng avvalo, ular ishlab chiqarishni, tadbirkorlik 
faoliyatini rivojlantirishga, aholining real daromadlarini va 
iste’mol talablarini oshirishga qaratilgan. Shu bilan birga, soliqlar 
va to‘lovlami birxillashtirishga katta e’tibor qaratilmoqda. Bu 
esa soliqqa tortish mexanizmlarining oshkoraligiga, soliqlami 
hisoblash va to‘lashga oid korxonalar faoliyatini soddalashtirishga, 
shuningdek, soliq majburiyatlarining bajarilishini samarali nazorat 
qilishga yordam beradi. Ayni paytda bu hol respublikamizda 
qo‘llaniladigan soliq tizimini xalqaro me’yorlar va andozalarga 
muvofiqlashtirish zamrati bilan izohlanadi.

O‘zbekiston Respublikasi Prezidenti Shavkat Mirziyoyev 
mamlakatimizda amalga oshirilayotgan tub demokratik islohotlarga 
to‘xtalib, 2018-yilgi soliq tizimini islohqilishbo‘yicha quyidagilami 
aytib o‘tgan edilar: “2018-yilda soliq siyosatini amalga oshirishda 
keskin chora-tadbirlardan voz kechamiz. Chunki islohotlar davrida 
davlat tizimining uzluksiz faoliyat ko‘rsatishi uchun budjet 
barqarorligi suv bilan havodek zamr... eng muhimi soliq tizimi 
uzoq muddat davomida aniq va tushunarli bo‘lishi kerak, soliq 
tizimida puxta o‘ylangan uzoq muddatga mo‘ljallangan siyosatni 
amalga oshirish Iozim»'.

Prezidentimizning ushbu fikrlarida soliq siyosati budjet 
barqarorligini ta’minlash bilan birga soliq to‘lovchilar uchun sodda 
va qulay bo‘lgan soliq tizimini shakllantirishga yo'naltirilishi 
lozimligiga alohida urg‘u berib o‘tmoqda.
1 0‘zbekiston Respublikasi Prezidenti Shavkat Mirziyoyevning 0‘zbekiston Respublikasi 
Oliy Majlisiga yo'llagan Murojaatnomasi. Toshkent shahri, 22-dekabr, 2017-yil.

4



O‘zbekiston Respublikasida 2017-2021-yillarda O‘zbekiston 
Respublikasini rivojlantirishning beshta ustuvor yo'nalishi bo‘yicha 
Harakatlar strategiyasi asosida amalga oshirilayotgan islohotlarda 
“Soliqyukinikamaytirish va soliqqa tortish tizimini soddalashtirish 
siyosatini davom ettirish, soliq ma’muriyatchiligini takomillashtirish 
va tegishli rag‘batlantiruvchi choralarni kengaytirish» ustuvor 
yo‘nalish sifatida belgilab olingan2. Shuningdek, “Aholining real 
pul daromadlarini va xarid qobiliyatini oshirish, kam ta’minlangan 
oilalar sonini va aholining daromadlari bo‘yicha farqlanish 
darajasini yanada kamaytirish» bo‘yicha islohotlami Harakatlar 
strategiyasida yana bir ustuvor yo‘nalish sifatida belgilab olingan.

2 O‘zbekiston Respublikasi Prezidentining “O‘zbekiston Respublikasini yanada rivojlan- 
tirish bo'yicha Harakatlar strategiyasi to‘g‘risida»gi PF-4947-son Farmoni Toshkent sh.,
2017- yil 7-fevral. 1-ilova.
5 0‘zbekiston Respublikasi Prezidentining “O‘zbekiston Respublikasining soliq siyosatini 
takomillashtirish konsepsiyasi to‘g‘risida»gi PF-5468-son Farmoni. Toshkent shahri,
2018- yil 29-iyun.
4 O'zbekiston Respublikasi Prezidenti Shavkat Mirziyoyevning O'zbekiston Respublikasi 
Oliy Majlisiga yo'llagan Murojaatnoraasi. Toshkent shahri. 28-dekabr, 2018-yil.

Yuqoridagi ustuvor yo‘nalishlar asosida O‘zbekiston 
Respublikasining soliq siyosatini takomillashtirish konsepsiyasi 
qabul qilingan bo‘lib, ushbu konsepsiyada “... soliq to‘lovchilar 
tomonidan xodimlaming real sonini va mehnatga haq to‘lash 
fondini yashirishga olib keluvchi mehnatga haq to‘lash fondi soliq 
stavkalarining yuqoriligi»3 e’tirof etilgan. Natijada, 2019-yildan ish 
haqi fondidan ko‘p bosqichli soliqqa tortish tizimini qisqartirish va 
yangi tartibni kiritish bilan bog‘liq islohotlaming amalga oshirilishi, 
shuningdek “fuqarolarimiz soliqdan qochish emas, uni vaqtida 
to'lashdan manfaatdor bo‘lishi kerak»4 ligi ko‘zda tiitilgan edi.

Shuningdek “Yaqinda qabul qilingan yangi Soliq kodeksiga 
muvofiq, bu yildan boshlab ko‘plab yangiliklar amaliyotga joriy 
etilmoqda. Jumladan, soliq turlari 13 tadan 9 taga kamaytirildi....

... Soliq kodeksi normalarini har bir soliq xodimi, tadbirkorlar 
va soliq to‘lovchilar puxta o‘zlashtirishi, buning uchun ularni

muntazam ravishda o‘qitish zarur»5ligi Prezidentimiz Shavkat 
Mirziyoyev tomonidan alohida ta'kidlandi.

5 0‘zbekiston Respublikasi Prezidenti Shavkat Mirziyoyevning 0‘zbekiston Respublikasi 
Oliy Majlisiga yo'llagan Murojaatnomasi. Toshkent shahri,' 24-yanvar, 2020-yil.

Iqtisodiyotni modemizatsiyalash sharoitida oliy ta’lim muas- 
sasasi talabalarining soliqlaming iqtisodiy mohiyati, obyektiv zarur- 
ligi, soliq to‘lovchi yuridik va jismoniy shaxslami soliqqa tortish 
tartibi, soliq to ‘ lovchilardan undiriladigan umumdavlat va mahalliy 
soliqlaming iqtisodiy mohiyati va soliq tizimidagi ahamiyati, yuridik 
va jismoniy shaxslardan undiriladigan soliqlaming turlari, yuridik \ 
va jismoniy shaxslami soliqqa tortishning o‘ziga xos xususiyatlari 
bilan yaqindan tanishtirib, ulaming bilimlarini chuqurlashtirish, 
“Soliqlar va soliqqa tortish» fani bo‘yicha nazariy va amaliy bilim 
ko‘nikmalarini hosil qilish lozimligini ko‘rsatmoqda.

Soliqlar va soliq munosabatlari, soliq to‘lovchilar (yuridik va 
jismoniy shaxslarjni soliqqa tortish masalalari mumtoz iqtisodchi 
olimlardan T.Gobbs, A.Smit, D.Rikardo, U.Petti, N.Turgenev, 
D.Yum, AXaffer, Lorens hamda hozirgi zamon iqtisodchi 
olimlaridan R.Kempbell, K.MakkoneI, V.Terdoxlebov, S.Fisher, 
A.Voznesenskiy, VGluxov, E.Teyt, E.Glazova, TYutkina, 
N.Milyakov, D.Chemiklaming ilmiy izlanishlari va asarlarida 
bevosita yoki bilvosita yoritilgan. Bundan tashqari respublikasimiz 
iqtisodchi olimlaridan LKarimov, Q.Yahyoyev, M.Sharifxo‘jayev, 
S.G‘ulomov, A.Vahobov, TMalikov, E.Gadoyev, O.OIimjonov, 
M.Alimardonov, A.Jo‘rayev, B.Toshmurodova, N.Qo‘ziyeva, 
EShamsutdinov, LZavalishina, Sh.Toshmatov, B.Tuxliyev, 
S.Xudoyqulov asarlarida fikr yuritilgan.

Mazkur o‘quv qoTlanmani yaratish jarayonida yuqorida 
nomlari zikr etilgan iqtisodchi olimlaming soliqlar va soliqqa 
tortish bo‘yicha olib borgan ilmiy ishlaridan foydalanildi. Shu bilan 
birgalikda, O‘zbekiston Respublikasining «Davlat soliq xizmati 
to‘g‘risida»gi qonuni, O‘zbekiston Respublikasi Prezidenti Farmon 
va Qarorlari, O‘zbekiston Respublikasi Vazirlar Mahkamasining 

qarorlari, O'zbekiston Respublikasi Soliq kodeksi, O‘zbekiston 
Respublikasi Budjet kodeksi, O'zbekiston Respublikasi Bojxona 
kodeksi, O‘zbekiston Respublikasi Iqtisodiyot vazirligi, 
O‘zbekiston Respublikasi Davlat statistika qo'mitasi, O‘zbekiston 
Respublikasi Davlat soliq qo‘mitasi va O‘zbekiston Respublikasi 
Moliya vazirligi tomonidan tasdiqlangan me'yoriy-huquqiy 
hujjatlar va intemet tarmog‘i (soliq.uz, hisobot.uz, fm.uz, fmc.uz) 
ma’lumotlaridan hamda O‘zbekiston Respublikasi Davlat soliq 
qo‘mitasi hisobot materiallaridan foydalanildi.

Darslikning ayrim paragraflarini tayyorlashda ustozlarimiz 
- professorlar M.Almardonov, A.Jo‘rayev, S.Xudoyqulov, 
shuningdek, hamkasbimiz - dotsent Q.To‘qsonovlar ishtirok 
etishgan.

I 80‘LIM. SOL.IQLARNING IQTISODIY MOHIYATI, 
SOLIQ TIZIMIVASIYOSATI

I BOB. “SOLIQLAR VA SOLIQQA TORTISH» 
FANININGPREDMETI, MAZMUNIVAUNI 

0‘RGANISH USULLARI

1.1. «Soliqlar va soliqqa tortish» fani aloliida iqtisodiv fan 
sifatida

Soliqlar har bir davlatning muhim iqtisodiy tayanchi bo‘lib, 
davlat tomonidan yuridik shaxslar (korxonalar, tashkilotlar, 
birlashmalar)dan hamda jismoniy shaxslar (O‘zbekiston 
Respublikasifuqarolari,chetelfuqarolarivafuqaroligibo‘lmaganlar) 
dan undiriladigan majburiv to‘lovdir. Shuningdek, soliqlar 
majburiy to'lovni ifoda etuvchi pul munosabatlarini bildiradi. Bu 
munosabatlar soliq to‘lovchilar (yuridik va jismoniy shaxslar) bilan 
davlat o‘rtasida bo‘ladigan munosabatlar hisoblanadi.

«Soliqlar va soliqqa tortish» fani soliqlaming iqtisodiy mohiyati, 
obyektiv zarurligi, funksiyalari, vazifalari, soliq tizimining tarkibiy 
tuzilishi, soliq turlari, soliq imtiyozlari, soliq mexanizmi, soliq 
stavkalari, soliqlami hisoblash va budjetga to‘lash tartibi, soliq 
siyosatining asosiy yo'nalishlari hamda tamoyillarini o‘rganishdagi 
eng asosiy fan hisoblanadi. «Soliqlar va soliqqa tortish» fani 
iqtisodiyotning turli sohalariga, jumladan buxgalteriya, bank 
muassasalariga, soliq organlariga mutaxassis kadrlami tayyorlashda 
muhim ahamiyat kasb etadi.

«Soliqlar va soliqqa tortish» fanini o‘qitishdan maqsad 
talabalami 0‘zbekiston Respublikasining soliq tizimi bilan 

yaqindan tanishtirib, ulaming iqtisodiy bilimlarini chuqurlashtirish, 
fan bo‘yicha nazariy va amaliy bilim ko‘nikmalarini hosil qilishga 
qaratilgandir.

Fanning oldiga qo‘ygan maqsadlaridan kelib chiqqan holda 
bozor iqtisodiyoti sharoitida soliqlami hisoblash, budjetga to‘lash 
tartiblarini,xorijiymamlakatlarsoliqtizimlaridagiilg‘ortajribalami, 
soliq imtiyozlari, ulami qo'llash, soliqlar bo'yicha hisobotlami 
soliq organlariga taqdim etish tartiblarini va buxgalteriya hisobida 
aks ettirilishini o'rganish vazifalarini amalga oshirish belgilab 
olindi.

Hozirgi kunda har bir fanni o‘rganishda uni talabalarga 
to'liq yetkazish, talabalami fikrlashga undash va jalb etish, shu 
orqali yetuk mutaxassislami tayyorlash maqsadi yotadi. Fanni 
o‘rganishda hozirgi davming ilg‘or uslublaridan va o‘qitishning. 
ilg‘or pedagogik texnologiyalaridan keng foydalaniladi.

«Soliqlar va soliqqa tortish» fanining predmeti - bu soliq 
to'lovchilaming soliqlar va ularga tenglashtirilgan to‘lovlaming 
iqtisodiy mohiyati, davlat budjeti daromadlarini shakllantirishdagi 
ahamiyati, soliq tizimi va siyosati, soliq turlarlari bo‘yicha 
belgilangan imtiyozlar tizimi, soliqlami hisoblash mexanizmining 
amaldagi holatini o‘rganishdan iborat. Jumladan, soliq to‘lovchilar, 
davlat budjeti, majburiy to‘lovlar, moliyaviy munosabatlar 
kabi elementlaming o‘zaro iqtisodiy munosabatlarga kirishish 
jarayonlarininguslubiyjihatlari, qirralarikengko‘lamdao‘rganiladi.

1.2. «Soliqlar va soliqqa tortish» fanini o‘rganishdagi mavjud 
usullar

Har bir fanning shakllanishi fan predmeti shakllanishi bilan 
birgalikda, uning ilmiy bilish usullari qaror topishi bilan ham 
bog‘liq. Har qanday fanni o‘rganishdagi usullar umurniy tavsifga 
ega, lekin har bir fan o‘z predmetidan kelib chiqib, o‘zining ilmiy

bilish usullariga ega. Shuning uchun fanni o'rganishdagi'usullar 
umumiy va alohida usullarga bo'linadi.

Tabiat, jamiyat va tafakkuming rivojlanish qonunlarini 
o‘rganishning birdan-bir to‘g‘ri ilmiy usuli dialektik usuldir. 
Shuning uchun ham ushbu ilmiy bilish usuli barcha fanlaming, 
shu jumladan «Soliqlar va soliqqa tortish» fanining ham nazariy va 
metodologik asosini tashkil etadi. Dialektik usul shuni ko‘rsatadiki, \ 
rivojlanish quyidan yuqoriga qarab sodir boTadi. Bilish esa 
oddiydan murakkabga tomon rivoj topib boradi. Shuning uchun 
ushbu usul tadqiqotning induksiya va deduksiya usullarini o‘z 
ichiga oladi.

Induksiya — xususiy, yakka fakt olinib, uning asosida umumiy 
qoida hosil qilinishi hisoblanadi. Deduksiya esa, avval boshdanoq 
barcha xususiy hollami o‘z ichiga olgan umumiy qoida hosil 
qilinishi hisoblanadi.

Shu bilan birga barcha iqtisodiy fanlar kabi «Soliqlar va soliqqa 
tortish» fanining ham o‘ziga xos ilmiy bilish usullari mavjud. 
Ulardan biri ilmiy abstraksiya usulidir. Ilmiy abstraksiya usulining 
mohiyati shundan iboratki, bunda tahlil paytida obyektning faqat 
bir tomoniga, o'rganilayotgan jarayonning asl mohiyatiga e'tibor 
qaratiladi va xalal berishi mumkin boTgan ikkinchi darajali 
unsurlaming ta'siri e’tiborga olinmaydi.

«Soliqlar va soliqqa tortish» fani shuningdek, o‘z predmetini 
o‘rganishda nazariy tahlil va sintez usulidan ham foydalanadi. 
Tahlil - o‘rganilayotgan butun obyektni qismlarga ajratish va ulami 
izchillik bilan tahlil qilish boTsa, sintez esa o'rganilgan qismlardan 
olingan xulosa va natijalami bir butun yaxlit jarayon deb qarab, 
umumiy xulosa chiqarishdir. Amaldagi soliq turlarini hisoblash 
va budjetga undirish tartiblarining amaliy masalalari mazkur yo‘1 
bilan o‘rganiladi.

Fanni o‘rganishda makroiqtisodiy va mikroiqtisodiy holda 
tahlilni qo'shib olib borish muhim o‘rin tutadi. Soliqlami hisoblash 
va budjetga to‘lashning amaldagi masalalarini mikroiqtisodiy 
jihatdan o‘rganishda iqtisodiyotning boshlang‘ich bo‘g‘ini bo‘lgan 
xo'jalik yurituvchi subyektlar nuqtaiy nazaridan, ular bilan davlat 
budjeti o‘rtasidagi munosabatlar tadqiq etilsa, makroiqtisodiy 
jihatdan tahlil etishda esa, davlat miqyosida, ya’ni soliqlar va 
soliq munosabatlariga doir masalalar makroiqtisodiy darajada 
0’rganiladi.

Shuningdek, fanni o‘rganishda taqqoslash, statistik, grafik 
usullardan ham foydalaniladi. Jumladan, soliqlami davrlar bo‘yi- 
cha taqqoslash, ulardan tushumlami jadvallar orqali ifodalash, 
o‘zgarishlami aniqlash, ularga nazariy jihatdan baho berish, 
soliqlaming boshqa iqtisodiy kategoriyalarga ta’sirini grafik usulda 
tasvirlash va shu kabilardir. Masalan, soliqlar o‘zgarishini yalpi 
talab va yalpi taklifga ta’sirini yuqoridagi usullar bilan ifodalash 
mumkin.

Fanni o‘rganishda taqqoslash, statistik va grafik usullardan keng 
foydalanilgan holda ulaming har biri o‘ziga xos yo‘nalishlami aks 
ettirib, biri soliq tushumlarini jadval orqali, biri davrlar bo‘yicha 
taqqoslash, biri esa o‘zgarishlami grafik usulda o‘rganishni o‘z 
oldiga maqsad qilib qo‘yadi. Biz bu fanni o‘rganishda bu usullardan 
keng ko‘lamda foydalanishimiz uchun eng ahamiyatlisini tanlab 
olishimiz lozim bo'ladi.

1.3. «Soliqlar va soliqqa tortishw fanining boshqa iqtisodiy 
fanlar bilan o'zaro aloqasi

Soliqlar va soliq munosabatlariga doir bilimlami o‘rganishda 
bir qator iqtisodiy fanlami ham o‘rganish maqsadga muvofiq 
hisoblanadi. Barcha iqtisodiy fanlar bir-birini to‘ldirib boradi 
va o‘.rganish uslublarini osonlashtiradi. Ayniqsa, oliy ta’lim

muassasalarining 5230100 - «Iqtisodiyot (tarmoqlar va sohalar 
bo‘yicha)», 5231200 - «Sug‘urta ishi», 5231900 - «Korporativ 
boshqaruv», 5233600 - «Savdo ishi (turlari bo‘yicha)», 5230600 
- «Moliya va moliyaviy texnologiyalar», 5231300 - «Budjet 
nazorati va g‘aznachiligi» va 5232500 - «Logistika» ta’lim 
yo‘nalishi talabalari “Soliqlar va soliqqa tortish» fanini o‘rganishda 
«Iqtisodiyot nazariyasi», «Moliya», «Moliyaviy va boshqaruv 
hisobi», «Audit», «Budjet hisobi», «Banklarda buxgalteriya hisobi» 
va «Pul, kredit va banklar» kabi iqtisodiy fanlar bilan birgalikda 
o‘rganish maqsadga muvofiq hisoblanadi.

«Soliqlar va soliqqa tortish» fani «Iqtisodiyot nazariyasi» fani x 
bilan chambarchas bog‘liq bo‘lib, uning maxsus kengaytirilgan 
bo‘limidir. Chunki soliqlar vasoliqmunosabatlarining qonuniyatlari 
umumiqtisodiy nazariya qonuniyatlaridan chetga chiqmasdan, 
ularga asoslanadi.

«Soliqlar va soliqqa tortish» fani «Soliq tarixi va nazariyasi» 
fani bilan ham o'zaro aloqadorlikda o‘rganiladi. «Soliq tarixi 
va nazariyasi» fani soliqlar va soliq munosabatlarining nazariy 
asoslarini o‘rgansa, «Soliqlar va soliqqa tortish» fanida esa 
soliqlami hisoblash va budjetga to‘lash mexanizmidagi amaliy va 
uslubiy asoslar o‘rganiladi.

«Soliqlar va soliqqa tortish» fani shuningdek, “Moliya» fani 
bilan ham chambarchas bog‘liqdir. Chunki soliq to‘lovchilardan 
undiriladigan soliqlar moliya munosabatlarining tarkibiga kiradi. 
Shuning uchun moliya ham, soliqlar ham pul munosabatlarini 
ifodalaydi. Bu ikkala fan uchun yagona asos pul munosabatlarining 
mavjudligidir. Lekin yuridik va jismoniy shaxslardan undiriladigan 
soliqlar keyinchalik o‘ziga xos bo‘lgan pul munosabatlarini, 
ya’ni soliq to‘lovchilar bilan davlat o‘rtasidagi majburiy pul 
munosabatlarini ifodalaydi.

Yuqoridagi pul munosabatlarining mavjudligidan kelib chiqib, 
«Soliqlar va soliqqa tortish» fani «Pul, kredit va banklar» kabi 
iqtisodiy fanlar bilan ham o‘zaro bog‘liq holda o‘rganiladi.

•1.4. Soliqlar va majburiy to‘lovlar tizimi liamda soliq 
to‘lovchilarni soliqqa tortishning huquqiy asoslan

Davlat soliq xizmati organlari hamda bank xodimlari, 
buxgalterlar, auditorlar o‘zlariga soliq qonunchiligi hujjatlarida 
yuklangan vazifalami muvaffaqiyatli bajarishlari uchun faqat 
nazariy jihatlarini o‘rganib qolmasdan, soliq to‘lovchilardan 
olinadigan soliqlaming iqtisodiy mohiyati va obyektiv zarurligi, 
umumiy asosga ega bo‘lgan soliq qonunchiligi tamoyillari, 
soliqlar va majburiy to'lovlar tizimi, soliq to'lovchilar to‘laydigan 
soliqlaming turlari va ularga soliq solish mexanizmini, soliq hisobi 
va hisobotini yuritish, tegishli tartibda topshirilishini, shuningdek, 
banklarda hamda buxgalterlar faoliyatida dasturiy mahsullar 
yordamida elektron hisobotlami jo‘natishning amaldagi holatini 
mukammal egallaganbo‘lishlari lozim. Buninguchun esa, «Soliqlar 
va soliqqa tortish» fanini chuqur va mukammal o'rganishlari kerak 
bo‘ladi.

Soliq to‘lovchilami soliqqa tortishning huquqiy asoslari dav- 
lat mustaqilligining dastlabki kunlaridan boshlab yaratila boshlan- 
gan. O‘zbekiston Respublikasining 1991-yil 31-avgustdagi “O‘zbekiston 
Respublikasining davlat mustaqilligi to‘g‘risida»gi qonunida 
O‘zbekiston Respublikasi bundan buyon o'zining mustaqil moli- 
ya-soliq siyosati olib borilishi ko‘rsatib o‘tilgan. Mamlakatimizda 
soliq toiovchilami soliqqa tortishning huquqiy asoslari O‘zbekiston 
Respublikasi Konstitutsiyasida o‘z ifodasini topgan.

O‘zbekiston Respublikasining Konstitutsiyasiga6 asosan 
fuqarolar qonun bilan belgilangan soliqlar va mahalliy yig‘imlami 
to‘lashga majburdirlar. Shuningdek, O‘zbekiston Respublikasining 
Soliq kodeksida soliq solish prinsiplari7 keltirib o‘tilgan bo‘lib, 
ular qatorida belgilangan majburiylik prinsipiga ko‘ra har bir shaxs

6 O'zbekiston Respubiikasining Konstitutsiyasi. 5I-modda.
7 0‘zbekiston Respublikasining Soliq kodeksi. 7-modda.

Soliq kodeksida belgilangan soliqlar va unda nazarda tutilgan 
yig‘imlami to‘lashi shart8.

8 O'zbekiston Respublikasining Soliq kodeksi. 8-modda.
’ O'zbekiston Respublikasining Soliq kodeksi. 17-modda.
10 0‘zbekiston Respublikasining Qonuni. Davlat boji to‘g‘risida. 3-modda.
11 Jismoniy shaxslar soliq ma'muriyatchiiigi: nazariya va amaliyot. DSQ huzuridagi 
Malaka oshirish markazi. 2020-yil.

O‘zbekiston Respublikasida amal qiladigan soliqlar va 
yig‘imlaming turlari O‘zbekiston Respublikasining Soliq 
kodeksida9, davlat boji turlari esa «Davlat boji to‘g‘risida»gi 
qonunida10 11 belgilangan. Yig‘imlami joriy etish, hisoblab chiqarish 
va to‘lash tartibi Soliq kodeksi bilan birgalikda boshqa qonun . 
hujjatlarida ham (masalan, bojxona yig‘imi Bojxona kodeksida) 
belgilanadi.

Jismoniy shaxslar qachonki, zimmasiga belgilangan soliqlar . 
hamda yig‘imlarni to‘lash majburiyati yuklatilgan taqdirda 
soliq to‘lovchi deb e’tirof etiladi. Qachonki, soliq solish obyekti 
(mol-mulk, harakat, harakat natijasi yoki qiymat, miqdoriy ydki 
fizik xususiyatga ega bo‘lgan boshqa holat) mavjud bo‘lganda 
soliq to‘g‘risidagi qonun hujjatlari jismoniy shaxslarda soliq 
majburiyatini vujudga keltiradi.

O‘zbekiston Respublikasining Yer kodeksiga asosan 
verdan foydalanganlik uchun haq to‘lanadi. O‘z egaligida va 
foydalanishida hamda mulkida yer uchastkalari bo‘lgan yuridik 
va jismoniy shaxslar yer uchun haq to‘laydilar. Yer uchun haq har 
yili to‘lanadigan yer solig‘i shaklida olinadi, uning miqdori yer 
uchastkasining sifatiga, joylashishiga va suv bilan ta’minlanish 
darajasiga qarab bclgilanadi”.

Mamlakatimizda yuz bergan iqtisodiy o‘zgarishlar, bozor 
munosabatlariga asoslangan jamiyatga o‘tib borilishi soliq 
qonunchiligida jiddiy o'zgarishlar yuz berishiga sabab bo‘ldi. 
Mazkur o‘zgarishlar va islohotlaming barchasi 2019-yil 9-dekabr- 
da Qonunchilik palatasi tomonidan qabul qilingan, 2019-yil 

14-dekabrda Senat tomonidan ma’qullangan, 2019-yil 30-dekabrda 
O‘zbekiston Respublikasining Prezidenti tomonidan tasdiqlangan 
va 2020-yil 1-yanvardan e’tiboran kuchga kirgan O‘zbekiston 
Respublikasining Soliq kodeksida o‘z ifodasini topgan12.

12 “V36eKiicTOH PecnyGjiHKacHHMnr Cojiiik KoneKcwra y3rapTMiu Ba xyniHMHajiap 
KMpiiTMin TyFpncMJia»ni VPK-599-cohjhi Konynn. 30.12.2019 ii.

O‘zbekistonRespublikasiningSoliqkodeksi soliqlar va boshqa 
majburiy to‘lovlami belgilash, joriy etish, hisoblab chiqarish hamda 
O‘zbekiston Respublikasining Davlat budjetiga va davlat maqsadli 
jamg‘armalariga to‘lash bilan, shuningdek, soliq. majburiyatlarini 
bajarish bilan bog‘liq munosabatlami tartibga soladi.

Soliq sohasidagi huquqiy munosabatlar O‘zbekiston 
Respublikasi Konstitutsiyasi, O‘zbekiston Respublikasining 
Soliq kodeksi, 1997-yil 29-avgustdagi “Davlat soliq xizmati 
to‘g‘risida»gi 0‘zbekiston Respublikasining qonuni, 2019-yil 9 
dekabrdagi “2020-yil uchun O‘zbekiston Respublikasining davlat 
budjeti to‘g‘risida»gi O‘zbekiston Respublikasining Qonuni 
(O‘RQ-589-son), 1998-yil 30-apreldagi “Dehqon xo‘jaligi
to‘g‘risida»gi O‘zbekiston Respublikasining Qonuni (604-I-son), 
O‘zbekiston Respublikasi Prezidentining 2018-yil 29-iyundagi 
«O‘zbekiston Respublikasining soliq siyosatini takomillashtirish 
konsepsiyasi to‘g‘risida»gi PF-5468-sonli Farmoni, 2019-yil 
30 dekabrdagi O‘zbekiston Respublikasining “2020-yil uchun 
O‘zbekiston Respublikasining davlat budjeti to‘g‘risida»gi qonuni 
ijrosini ta’minlash chora-tadbirlari to‘g‘risida»gi PQ-4555-sonli 
qarori, 2020-yil 30-dekabrdagi O‘zbekiston Respublikasining 
“2021-yil uchun O‘zbekiston Respublikasining davlat budjeti 
to‘g‘risida»gi qonuni ijrosini ta’minlash chora-tadbirlari 
to‘g‘risida»gi PQ-4938-sonli qarori, 2021-yil 30-dekabrdagi 
O‘zbekiston Respublikasining “2022-yil uchun O‘zbekiston 
Respublikasining davlat budjeti to‘g‘risida»gi qonuni ijrosini 
ta'minlash chora-tadbirlari to‘g‘risida»gi PQ-73-sonli qarori, 
2019-yil 28-noyabrdagi “Hunarmandchilikni yanada rivojlantirish

